
to ta' kan soedah — njatolah roendiang ta' !ran: poetoeih — maskilah njato oerang 'toe salah
malangga 'adat limbago: kami — nan tapakai dalam nagari
nan bagoeno de' oerang banjak — kalau ta' amoeah injo
dihoekoen manoeroei' sapandjang :adat kami — apo katenggang bitjaro kami akan manggigi" ta' basaiang — akan mantjakau ta' bakoekoe — hanjolah muesoeah tambah gadang — sangketo bapantang poetoeih — kirajai' tida' kan soedah — akia kala'njo kamoedian, moesoeah batambah
gadang djoeo — ba' api dalam sakam — oesahkan padam, tambah njalo nan lai — sabab karano maso kini — tantangan 'adat limbago kami — lah banja' bana roesa′ binaso, lah ba' banto dilondong aia — boekan binaso
de' siapo — tanjo nan kini nangko — tantangan kami rang Minangkabau  — ko' kapandaian lah sabanja' badan, — ditantang 'adat djo limbago — lah bapandai soerang² — manoeroei' kahanda' hati sadjo — inda" ba"adat lamo lai —  nan ditarimo dari ninia'  —  lah hilang poesako de' pentjarian —  lah tinggi lantai dari bandoea.



?ende' kato ditantang itoe : inda' lah paudang mamandang ame' —  ko' kamanakan lah banja' nan ta' amoeah, manoeroei' parintah djo pangadja mama' — na'poen lah bauja' poelo nan manjangka pangadjaran bapa" — kabanjakan poelo nan baitoe — batapo poelo nan lain-lain.



Ma'aloemlah toean tantang itoe, tipa' dibadan diri kami —  ko" hidoei' inda' nan babaso —  makan inda" na" basanto" —  malakoekan généug soerang² — manjangko tjadia' masiang² — malaga'kan pandai awa" sadjo — diloea haloea dangan patoei' — kabanjakan poelo nan baitoe.



Sabab karano dari itoe, banja'lah koesoei' ta' salasai, banja'lah tjaboeah dalam kampoeang, hilang soemange' dinagari — damai djaoeah, sangketo ampiang — nan toeo tida' dimoeliakan, nan moedo tida' dikasihi — itoe
nan banja" kadjadian didalam 'Alam Minangkabau, pado oekatoe maso kini.



Nan kan sakarang kini nangko — kalau bana bagai dikato — tolong bantoe kami de' toean — tolong djo boedi djo kalaka — minta'kan sampai kapado radjo kito — nan mandjoendjoeang dang mangkoeto, — nan
mangganggam tampoeak Hindia — tagoeahkan koembali `adat kami — adat nan basandi aloea — sjara' nan basandi dalia — nan pamaga pari' djo koto nan maringankan baban nan bare' nan pamaga kampoeang halainan — nan mahampiakan djalan nan djaoeah — ba' dininia' kami dahoeloe — nan toeo patoei' dimoeliakan, nan moedo patoei' dikasihi — djangan pandang mamandang djoeo — kalau basoeo nan salisiah — ditantang adat djo limbago — disjara' dioegamo — ama' salamat nagari — tahinda kasam djo kasoemai'
itoelah sabab kami maminta" kapado sidang karapatan — tolong bana kami toean kowe'kan koembali adat kami — adat basandi haloea, sjara` nan basandi dalia — nan tasaboei' diateh tadi.



Kalau lah koewe" adat kami toe — ditolong Koempani soenggoeah•















[image: ]

[image: ]

Diperoleh dari "https://id.wikisource.org/w/index.php?title=Halaman:PDIKM_691-06_Majalah_Aboean_Goeroe-Goeroe_Juni_1927.pdf/11&oldid=52575"


					Kategori: 	Tervalidasi




				

			
			
		

		
			

		 Halaman ini terakhir diubah pada 20 April 2019, pukul 09.17.
	Teks tersedia di bawah Lisensi Atribusi-BerbagiSerupa Creative Commons;
ketentuan tambahan mungkin berlaku.
Lihat Ketentuan Penggunaan untuk rincian lebih lanjut.



		Kebijakan privasi
	Tentang Wikisumber
	Penyangkalan
	Kode Etik
	Pengembang
	Statistik
	Pernyataan kuki
	Tampilan seluler



		[image: Wikimedia Foundation]
	[image: Powered by MediaWiki]





		

	
 

 

		
		

Gulingkan lebar konten terbatas







